LA CUSSIENSE DI DISFA IL MALFAT

Seben che an plens di bregons a torna a fa su lis cjasis e a repeca une
culumie che sta passant une crise di disperasi, i furlans e an vt il tinp e
la buine volontat e la cussiense di firma, dibot in centmil di 16r, par che
vegni sbregade une regjon che jé special dome par vie che je la piés che
an fate in Italie: la plui bastarde, la plui «pulitiche», la plui sogjete ai
berdeis de alchimie statal e sorestatal a danp efetif e seguitif di n6 ch’o
vin di supase.

O vin vol(t fa un scandai (pag. 5-6): al € dut un vulug di conpromes, la
che di clar al € dome che i furlans a Rome a contin mancul dal fant di
spade, che i pulitics nostrans, la puritat, a son svuarbaz dal mit unitari e
che si ul salva Triest freant il Fridl.

Se cuanche le an inbastide si podeve ancje capi ch’and’ere resons che
obleavin cussi, cumo no si po plui std a cjala une regjon ch’a mdr par
colpe di une sitat ch’a m(r ancje ché.

S'a fossin staz i furlans a di di disfa la regjon arlechine, si vares poddt,
come sinpri, daur dal cjanpanilist e dal incussient. Ma ancje i triestins, e
par prins, e an dit che cussi no si po la indenant. E alore:

- CO une regjon e jé unide par resons che cumo no an plui tignince,

- co i plui diretamentri interessats, a bramin di sei disgropats,

- co ancje partiz «naziondi» avonde inpuartants a scrupulin ch’al seti il
cas di torna a viodi dute la cuistion,

- co i triestins a melonadis di une bande e i furlans a firmis a sbarin di
cheéatre, cem(t si puedial 1a indenant (o indaur) cu la inicuitat di za vinc’
agns? La pantiane de unitat regjonal no a mai rez(t e no rég injo. Pa la
cual tocje propit pensa che chéi cuatri vuarps o ustindz (Comel, Bressani
e conpagnie briscule) ch’a batin ancjmd su l'unitdt regjonal no ur
intaresse né di ce che pense la int ne de storie che ganbie ne dai intares
culturdi, economics, comerciai de int ch’a disin di volé pupila. Se nissun
no le vll e a da danp, parce no si ajal il fiat o I'umiltat o la cussiense di
ameti che la robe no va atri e che, pal ben di ducj, si a di ciri atris
stradis?

L'autonomie, vue come vue, e jé une des cundizions che no si po
rinunsia. Parceche si a ancjmo il bon gust di cjala ae cualitat dal vivi. E
vivi di sotans e tun rusin continuo no ur va né ai furlans née ai triestins.

Esal masse, alore, domandaur ai menadodrs de unitat regjonal di disfa ce
ch’al & stat malfat o par santescugne? Triest ch’al pratindi i siei diriz



daprdf dal stat e il Frill ch’al gjoldi finalmentri de so autonomie. Vere e
spotiche. Come che le an volude chéi ch’a si son batliz par prins e come
che le vuelin chéi che no an parevdi. La grande disgracie e jé che il danp
lu an fat i furlans: chéi vend(iz al mit de unitat «nazional» o de sacralitat
dal partit.

«No son stats i canons inglés ma lis pecjs dai indians a meti in sclavit(t
I'Indie». «O ai vude la temeritat di di che I'autonomie nol pd danuse
nancje Diu. O vin di vuadagnase di bessbi». Lu a scrit Gandhi, e al val
ancje pal Fridl.

Cu la sperance che i furlans, cumo che an tacat a sveasi, a cjapin il gust

e il savor di inpasta I6r la |6r storie e che i pulitics, amancul tal ultin, a
ganbiin menade.

